
GURASO ORDEZKARIEN BILERAREN AKTA

Otsailaren 11an, Guraso Ordezkariak ikastolako Artezkaritza eta Zuzendariarekin batu ziren,
familien kezka, ekarpen eta hobekuntzak proposatzeko.

Mezu honekin batera bertan landutakoaren laburpena doakizue. 

1. EGUERDIKO ESKAINTZA ETA ANTOLAKETA:

GALDETU DA IKASTOLAK ZERGATIK EZ DUEN ESKOLAZ KANPOKO ESKAINTZARIK
EGUERDIETAN:

ERANTZUNA:

Bi printzipio ezarri genituen eguerdiko eskaintza hau antolatzeko garaian eta eskolaz kanpoko
gehigarririk ez eskaintzeko:

Eguerdiko tarte hau atseden momentua izatea ikasleentzat. Eguerdiko tartea atseden  eta
aisialdi denbora legez ulertzen da ikastolatik. 

Berdinen arteko desberdintasunik ez. “Klase partikularrak” hartzen zituzten eta ez zituztenen
artean ezberdintasunak sortzen genituela ikusi genuen, eskola osagarri hauek zerbitzu
gehigarri modura ordaindu egin behar zirelako. Bestelako eskaintza jaso gura dutenek ez dute
ikastolaren aldetiko ezelako oztoprik eguerdiko tartean. 

Eskaintzen diren zerbitzu guztiak jantokiaren kuotaren barruan sartzen dira eta ez dago kuota
gehigarririk. Denentzat berdin eta bereizkeriarik gabe. 

1.1.EGUERDIKO EKINTZEN ANTOLAKETA ETA ZAINTZA.

EGUERDIKO ZAINTZAREN INGURUKO KEZKA AGERTU DUTE FAMILIA BATZUEK. EA 
ONDO ZAINDUTA DAUDEN ETA EGURALDI TXARRA EGITEN DUENEAN NOLA ZAINTZEN 
DEN GALDETUZ.

ERANTZUNA:

Eguerdiko tartearen zaintza zaintzaile kopuru egokiekin antolatzen da. Zaintza bermatzen den
neurrian, eguraldia okertzen denean ere antolaketa egokia ematen da, umeak aterpeetara
bideratuz.

Astelehen, astearte eta ostegunak dira Bazkalosteko ekintzak dauden egunak.  Guztira 6
gune zabaltzen ditugu 13:00etatik 14:30ak arte ikasleak "jolas librea" ez den zerbait egin nahi
badute, hau da, aterpean eta epeletan. Espazio hauek adinaren arabera daude banatuta: 

Barruko espazioak:

 HH ERAIKINA : Barruko plazan, ekintza bideratuak egiten dira eta begirale (Ausolan)
bat egoten da bertan. 25 haur baino gehiago sartzen badira, beste begirale bat
(Ausolan) sartzen da bertara. Hau egunero zabaltzen den gunea da, astelehenetik
ostiralera, eta hutsik egonez gero bertako begiralea kalera irteten da gela itxiz. 

 LH JOLAS-KIROL GUNEA. 2 (Berbaro eta Ausolan)  begirale egoten dira eta eguraldi
onarekin 30 bat ikasle jasotzen ditu, eguraldi txarrarekin kopuru hau bikoizten delarik. 

 LH SORMEN GUNEA: 2 (Berbaro) begirale izaten dira eta 20 bat ikasle
 LH GUNE LASAIA. begirale bat (Ausolan) izaten da eta 30 bat ikasle . Eguraldi

txarrarekin larregi betez gero, ondoko gela bat zabaltzen dugu, bertara begirale bat
bideratuz. 

 DBH GUNE LASAIA: begirale (Berbaro)  bat izaten du eta 30 bat ikasle. 



 DBH EKINTZA GUNEA: 50 bat ikasle elkartzen dira eta begirale bakarra (Berbaro)
izaten da adinagatik eta autonomia osoa dutelako.

Kanpoko espazioak (Ausolan)  hauek dira egoten diren begirale kopuruak. Koordinatzailea
be, bertan izaten da. 

 12:30-13:00: 5 begirale
 13.00-13.45: 7 begirale
 13:45-14:30: 9 begirale 

Asteazken eta ostiraletan ez daukagu ekintzarik eta eguraldi onarekin honela antolatzen gara.
Koordinatzailea ere, bertan izaten da (Ausolan) . Zaintza kopuruak berdinak izaten dira.
Eguraldi kaxkarra eginez gero, kiroldegia eta LH-ko gune lasaia zabaltzen ditugu, 3 begirale
bertara bideratuz. 

2. IKASTOLAN HASI BERRIAK DIRENEKIN KOMUNIKAZIOA HOBETU

HH1 URTEKO ORDEZKARIAK AIPATU DU IKASTOLAN HASI BERRIAK DIREN FAMILIEK,
SORPRESAZ HARTZEN DITUZTELA URTE BARRUAN EMANDAKO KOMUNIKAZIO
BATZUK, ESATERAKO LOTERIA DAGOEla. KOMUNIKAZIO HOBETZEKO ETA OSOTZEKO
ESKARIA EGIN DA.

ERANTZUNA:

Honen haritik ikastolako gida hobetzen eta osotzen laguntzeko ardura hartu du zuzendariarekin
batera HH1 ordezkariak. 2020-2021 ikasturterako dokumentu egoki bat garatzeko ardura hartu
dute.

3. HORTZAK GARBITZEKO ESKARIA

EGUERDIETAN HORTZAK GARBITZEKO ESKARIA AZTERTZEN HARI DELA ERANTZUN
DA. 

ERANTZUNA:

Artezkaritzan gai honen inguruko azterketa egiten ari da. Antzeko tamaina duten ikastetxe
ezberdinetako ereduak aztertzen ari da eta hauen eredua ikastolan iezertzerik badagoen. 

4. BILERA PEDAGOGIKOETAKO HIZKUNTZA TRATAERA

DATOZEN URTEETAN BILERA PEDAGOGIKOETAN GAZTELERAREN ERABILERA
BERMATUKO DEN GALDETU DA.

ERANTZUNA:

Bai guraso eta langileen partetik jasotako balorazioetan, hizkuntza erabilera elebitan izan behar
dela argi adierazi dutela ikusten da, eta datorren urtetik aurrera hau beteko dela azpimarratu
da. Antolaketa nola izango den ez da zehaztu, baina jasotako eskariari erantzungo zaiola bai.

5. LIBURUTEGIA

LIBURUTEGIA ETA IRAKURKETA TXOKO BATEN BEHARRA DAGOELA AIPATU DA ETA
HONI ERANTZUNA EMATEKO ESKARIA LUZATU DA:

ERANTZUNA:



Ikastolak azken 12 urteetan hazkunde handia izan du, eraikin barria egin zenean hazkunde
estimazioak egin ziren, baina kalkulu guztiak txiki gelditu dira gaur egun. Ikastola asko hasi da,
bai ikasle kopuruan, bai langile kopuruan. Hau dela eta espazioaren kontsumo handi bat egon
da eta espazioa moldatzeaz gain, lan egiteko erak ere aldatu egin ditugu.

Liburutegiaren falta izandako hazkundearen ondorioa izan da, fisikoki ez dago gaitasunik
espazio berri bat sortzeko, beraz, egiten den eskariari erantzuteko gaitasun mugatua du
ikastolak fisikoki. Hau dela eta, ikastola moldatu egin dugu tamaina berrira eta jantokia egokitu
dugu arratsaldeetan etxeko lanak egiteko.   

Fisikoki liburutegi bat sortzeko espaziorik ez dugu baina arlo curricularra egokitu egin dugu.
Gelan Irakurketa espazioak sortu ditugu, liburuetan inbertitzen jarraitzen dugu, eskola orduak
irakurketara bideratzen dira eta irakur zaletasuna sustatzeko kanpainak ere egiten ditugu.
Aspektu hau ondo beteta dagoela deritzogu.

6. PSIKOMOTRIZITATEA HAUR HEZKUNTZAN

ESKOLA ORDUETAN PSIKOMOTRIZITATE ORDUEN ANTOLAKETAZ GALDETU DA,
BAKARRIK HAMABOST EGUNETAN BEHIN. EA HAU HOBETZERIK BADAGOEN GALDETU
DUTE HAUR HEZKUNTZAKO 5 URTEKO GURASOEK. ETA EA BADAGOEN AUKERARIK
16:30TATIK AURRERA PSIKOMOTRIZITATEA ESKAINTZEKO AUKERARIK.

ERANTZUNA:

Psikomotrizitate saioen kalitatearen inguruko hausnarketa aspaldi egina dugu haur hezkuntzan.
Hausnarketa honetan kalitatea hobetzea oztopatzen zuten hainbat irizpide ikusten genituen;
umeen kopurua, saioen iraupen eta maiztasuna, eta baita gela bera ere. Honetaz gain,
psikomotrizitatearen inguruan formakuntzan jarraitzen dute hainbat irakaslek. Eraikuntza berrira
etortzeak antolakuntza berri baterako aukera eskaini digu eta honek, talde erdiarekin saioak
egitea ahalbidetzen digu, beste talde erdia ez baita bakarrik geratzen laugarren hezitzailea
sartzen delako.

Psikomotrizitate saioak burutzeko kopuru egokiena 13 ume inguru dira eta hau bermatzeko
modu bakarra saioetara talde erdiarekin joatea da. Umeek askoz ere gehiago gozatzen dute
horrela, espazio gehiago dute, material gehiago, lasaitasun gehiago… kalitatea hobetzen da.

Saioen iraupena ordu eta erdikoa da, honek ere saioen kalitatea bermatzen laguntzen digu.

Guzti hau posible izateko ordutegia gauzatzen dugu. Ordutegi honek baldintza ezberdinak bete
behar ditu: psikomotrizitate gelara joan gabe geratzen den talde erdia norbaitekin egon behar
da, ingeleseko saioen ordutegiak errespetatu behar ditugu, fisioaren tartea errespetatu behar
dugu, guztion (2-3-4 eta 5 urteka) parte hartzea bermatu…

Egutegiak egiterakoan kontutan hartzen dira jai egun eta jaialdiak, kopuru berdintsua izateko
talde guztiek. Ezin dira konpentsatu falta diren saioak, talde erdia bakarrik geratzen delako.

Bukatzeko, haur hezkuntzako etapan 3 psikomotrizistka daude eta erabaki guzti hauek
profesional hauekin batera hartutakoak dira.

Aldiz, eta honen osagarri gisa, 16:30tatik aurrera psikomotrizitatea eskaintzeko aukerarik
badagoen galdetuta, berau martxan jartzeko ahaleginak egiteko konpromisoa hartu da
martxotik aurrera.

7. HAUSNARKETA PEDAGOGIKO EZBERDINAK EGITEKO ESKARIAK

ALDE BATETIK ETXEKO LANEN INGURUAN HAUSNARKETA BIDEAK ZABALTZEKO
ESKARI BAT EGON DA. IRITZI EZBERDINAK JASO ETA ADITU EZBERDINAK ENTZUNEZ,
DENON IRITZIA KONTUTAN HARTUKO DUEN HAUSNARKETA PROZESU KOLEKTIBO
BAT ANTOLATZEA PROPOSATZEN DA.



BESTALDE, IKASLEAK HHTIK LHRA PASATZEN DIRENEAN, DAUDEN ALDAKETAK
IKUSITA IKASTOLAK, HEZKUNTZA PROIEKTUAREN HAUSNARKETA BAT ZABALTZEKO
ESKARIA EGON DA.

ERANTZUNA:

Artezkaritzaren eta zuzendaritzaren iritziz etxeko lanen inguruko hausnarketa eta erabakia
hartzen duen organoa badago: klaustroa. Gai honek bere lanketa izan du, eta klaustroak
badauka gai honen inguruan erabakiak hartzeko eskumena. Ikastolak honen inguruko irizpideak
ezarrita dituela iritzi dio, eta Ikastolen Elkarteko materiala erabiltzen dugunez, eskatzen duen
lan sistemari eta gomendioei jarraitzen diegulakoan dago.

Hezkuntza Proiektuari dagokionez ikastolak hausnarketa egina dauka, ikastolako Batzar
Nagusian onartuta dagoena. Edozein aldaketak bere hausnarketa eta lana dauka atzetik,
eta horretarako badago talde profesionala ikastola barruan eta Ikastolen Elkartean. 

Era berean Artezkaritzak badaki da hezkuntza munduan, edozein aldaketa txikik, bere epealdia
behar duela (Haur Hezkuntzako eraikinaren aldaketak, atzetik, 10 urteko lana dauka gutxienez).
Eta aurrera begira datozen aldaketek ere denbora beharko dutela ikusten du. Horregatik
Artezkaritzak, gaur egun aplikatzen denaz eta egin behar denaz, konfidantza osoa dauka
Kurutziagako profesionalengan.

8. BESTELAKOAK:

ESKARI EZBERDINEI ERANTZUNEZ ONDOKO ERABAKIAK HARTU DIRA:

 Ikastolan Desfibriladore (DEA) bat erosiko du datorren ikasturterako. 
 Erabilitako papera ahal den ondoen aprobetxatzea
 LH3ko gurasoentzat: Mugikorrak noiz eta nola erosi adostuko duen bilera proposamena

lantzea.
 Etxetik ekarri beharreko janariaren inguruan aditu baten hitzaldia antolatzea. 
 GO talde bat ortua lantzeko konpromisoa hartuko duen guraso lan-talde bat bilatzen

saiatuko da. 


